
OLIY TA’LIM ISLOHOTLARIDA 
MUHANDISLIK 
INSTITUTSIONAL 
RIVOJLANTIRISH ASOSLARI

Sharipov Qо‘ngʻirotboy Avezimbetovich
О‘zbekiston Respublikasi
Oliy ta’lim, fan va innovatsiyalar vaziri

Abduqunduzova Nazokat Usmonqulovna
О‘zbekiston Respublikasi Oliy ta’lim, fan va 

innovatsiyalar vazirligi Axborot xizmati rahbari

Annotatsiya: Maqolada oliy ta’lim tizimini innovatsion isloh qilishning ahamiyati tahlil qilingan. Xususan, Yangi  
O‘zbekistonda ta’limni xalqaro standartlar asosida takomillashtirish,  ta’lim sifatini oshirish va tashkil etishda iqtisodiyotni  
oliy muhandislik maktablari bilan integratsiyalashtirish dolzarb ahamiyat kasb etishi tahlil qilingan.

Kalit sо‘zlar: oliy ta’lim, innovatsiya, muhandislik, islohot, dastur, taraqqiyot, ta’lim, rivojlanish.

Abstract: The article analyzes the importance of innovative reform of the higher education system. In particular, it was 
analyzed that the integration of the economy with higher engineering schools is of urgent importance in the improvement 
of education in New Uzbekistan based on international standards, raising the quality of education and organizing it.

Key words: higher education, innovation, engineering, reform, program, progress, education, development.

Аннотация: В статье анализируется важность инновационного реформирования системы высшего образования. 
В частности, было проанализировано, что сегодня в Новом Узбекистане важно совершенствовать образование 
на основе международных стандартов, повышать качество образования, интегрировать экономику с высшими 
инженерными школами в ее организации.

Ключевые слова: высшее образование, инновации, инженерия, реформа, программа, развитие, образование, 
развитие.

K I R I S H
Yangi О‘zbekiston taraqqiyoti yо‘lida davlatimiz yuksak pirovard maqsadlarini kо‘zlagan holda, oliy ta’limni 

innovatsion isloh qilishning ustuvor yо‘nalishlarini belgilab sohani moddiy-texnik modernizatsiya qilish, kreativ 
fikrlaydigan yuqori malakali kadrlar tayyorlash, oliy ta’limni xalqaro nufuzli oliygohlar bilan integratsiyalashti-
rishga keng yо‘l ochmoqda. Bunga davlat budjetining salmoqli qismini ajratmoqda. Natijada ilgʻor ta’lim tex-
nologiyalariga asoslanib ijtimoiy soha va iqtisodiyot tarmoqlarini rivojlantirishda innovatsiyalarga hal qiluvchi 
kuch sifatida qaralmoqda.

MAKTABLARINI 

Globallashuv sharoitida mamlakatni texnologiyalar va turli nou-xaular taraqqiy ettira oladi. Sо‘nggi yillarda 
mamlakatimizda xususiy oliy ta’lim muassasalari, shuningdek, xorijiy universitetlarning filiallari tashkil etilib, oliy 
о‘quv yurtlarining soni 210 tadan oshdi. Mamlakatlararo talabalar almashinuvi, professor-о‘qituvchilar mala-
kasini chet elda oshirish, rektorlar forumlarini uzviy о‘tkazish an’anaga va samarali ish jarayoniga aylandi. 

Bundan tashqari, davlat-xususiy sheriklik tizimi asosida nodavlat oliy ta’lim muassasalari faoliyati keng 
yо‘lga qо‘yilmoqda. Aholi fikrini о‘rgangan holda, sirtqi va kechki ta’lim shakllarini qayta tiklandi, qabul kvotalari 
oshirilish barobarida talab va ehtiyojga qarab nazariya va amaliyot birlashtirilmoqda. 

Ta’lim mamlakat iqtisodiyotini hal qiluvchi kuchi sifatida qaralib, amaliyot bilan nazariyani bogʻlash, zamon 
bilan hamnafas rivojlanish, ayniqsa, sanoatni harakatga keltiruvchi muhandislik sohasini rivojlantirishga katta 
e’tibor qaratilmoqda.

Muhandislik ta’limini takomillashtirishdan maqsad kechagi muhandis bilan bugungi muhandisning о‘rta-
sida katta farq bor. Kechagi muhandis mavjud predmetlarni boshqarsa, uning ishlashini nazorat qilgan bо‘lsa, 
bugungi Muhandislik oliy maktablarida tayorlanayotgan kadrlar zamonaviy texnika-texnologiyalar va IT aso-
sida yuqori formatlardagi murakkab operatsiyalarni amalga oshira oladigan, innovatsion robototexnologiyalarni 
yarata oladigan, sohaga ijodkorlik bilan yondashuvchi ixtirochilar va yetuk muhandislar hisoblanadi.

A D A B I Y O T L A R  T A H L I L
Sо‘nggi yetti yillikda davlatimiz rahbari tashabbusi bilan aholi farovonligini oshirish, daromadli ish о‘rinlari 

yaratish, mahalliy mahsulotlarni xom ashyo sifatida emas, balki “ipidan ignasigacha” tayyor mahsulot sifatida 
xalqaro bozorlarga eksport qilish maqsadida salmoqli investitsiyalar kiritilib, yiliga 3 mingta sanoat korxonasi 
ishga tushirilishiga erishildi. Natijada tabiiy resurslar va qishloq xо‘jaligi mahsuloti arzon narxda chetga eksport 
qilinib, tayyor tovar sifatida qimmat narxda import qilinishining oldi olinmoqda.

Bu sohada mahalliy va xorijiy olimlar quyidagi fikrlarni ilgari surib keladi. Xususan, mahalliy olimlaridan 
P.T.Magzumov, N.A.Muslimov, U.N.Nishonaliyev, N.Mahmudovlar о‘z tadqiqotlarida ta’limning birinchi buyurt-
machisi iqtisodiyot ekani, iqtisodiyotning har bir loyihasini amalga oshirish uchun asosiy uchta resurs lozim 
bо‘ladi, bular, moliyaviy, moddiy va kadr resurslar ekani ta’kidlangan. Muhandislik maktablari mamlakatda 
sanoat tarmoqlarini, oilaviy tadbirkorlikni va biznesning rivojlanishda samarali usul ekani, Yaponiya tajribasini 
misol bо‘lishi, kasbiy ta’limining rivojlanish dinamikasi tahlil qiladi.

Ingliz olimi D.Lokkning ta’lim vazifalari va ta’lim maqsadlarini tushunishi, ta’limdagi amaliylik haqidagi tor 
tushunchadan juda uzoq edi, uning shogirdi nafaqat tijorat ishlarini muvaffaqiyatli olib borishga tayyor bо‘lishi, 
balki uning fuqarolik fazilatlaridan ham xabardor bо‘lishi kerak, degan fikrda edi. Kasbiy ta’lim mas’uliyati amaliy 
faoliyatga moslashishi, “о‘z mamlakatiga qanday foydali bо‘lishini о‘rganishga qiziqish bildirish” lozim, deb hi -
soblardi. Ya’ni barcha ta’lim oluvchilarning asosiysi maqsadi amaliyot bilan bogʻlash, mamlakat iqtisodiyotini 
rivojlantirish vositasi sifatida harakat qilishi kerak.

Yangi О‘zbekiston sharoitida Muhandislik maktablarining tashkil qilinishi, yuqoridagi fikrlardan kelib chiqqan 
holada, uni yanada institutsional о‘rganishni taqozo etadi.

T A H L I L  V A  N A T I J A L A R
Sо‘nggi yetti yilda davlatimiz rahbari tmonidan olib borilayotgan industrial islohotlar natijasida respublika-

mizda taxminan 150 ming ish о‘rni tashkil qilinib, klasterlar, kooperatsiyalar va qо‘shma korxonalar soni hamda 
hajmi kengayib, qо‘shimcha qiymat yaratilmoqda. 

Xususan, о‘tgan tо‘rt yilda 1 ming 727 ta amaliy, innovatsion, fundamental va startap loyihalarga 2,2 trillion 
sо‘m1 yо‘naltirilib tadqiqot, tajriba-konstruktorlik uchun xarajatlar 2 barobar kо‘tarilgani e’tirof etildi.

О‘zbekiston Respublikasi Prezidenti Shavkat Mirziyoyev “Yangi О‘zbekiston” gazetasi bosh muhar-
riri savollariga bergan javobida ta’kidlaganidek, “Mustaqil taraqqiyot borasida erishgan ulkan yutuqlar bilan 
birga, yо‘limiz ayrim xato va kamchiliklardan ham xoli bо‘lmaganini ochiq aytish lozim. Mustabid tuzumdan 
voz kechib, demokratik jamiyat barpo etishga qaratilgan jarayonlar, murakkab va tahlikali davrning о‘zi turli 
muammo va vazifalarni oldimizga kо‘ndalang qо‘ydi. Ularni muvaffaqiyatli hal etish uchun bilim va tajribamiz, 
iroda va qat’iyatimiz ba’zan yetsa, ba’zida yetmagan holatlar ham bо‘ldi.

Shu bois mamlakatimiz taraqqiyotini yangi, yuksak bosqichga kо‘tarish, buning uchun yangi islohotlarni 
amalga oshirish obyektiv zarurat, eng muhim strategik vazifaga aylandi”2. Agar yetakchi burilish pallasini his 
qila olmasa, jamiyat turgʻunlikda qolib ketadi. Shuning uchun ham tarixchilar shaxsning tarixdagi rolini alohida 
e’tirof etib, uni alohida ilmiy mavzu sifatida о‘rganadi. Shu ma’noda xalqimiz yetakchi masalasida shukrona 

1 stat.uz/img/gazeta/-122.pdf.
2 president.uz’oz/lists/view/4547.

aytib kelmoqda. Har qanday yutuqning garovi – bu tinchlikdir. Shunday ekan, jamiyatimizning barqaror rivojla-
nishida millat yetakchisining xizmatlari katta, buni xalqimiz qadrlaydi.

Davlatimiz rahbari tomonidan Oliy ta’lim muassasalari о‘rtasidagi faol innovatsion loyihalarni amaliyotga 
konstruktiv tatbiq qilish, qо‘shma ta’lim dasturlarini bosqichli kengaytirish, akademik almashinuv va profes-
sor-о‘qituvchilar malakasini oshirish, qayta tayyorlash va “Ilgʻor muhandislik maktablari”ni institutsional tashkil 
etishda xalqaro talablarni о‘rganish ilgari surilmoqda.

Bundan kо‘zlangan asosiy maqsad muhandis kadrlar tayyorlashni takomillashtirishning institutsional rivoj-
lantirishdir. 

Ta’lim sohasida muhandislik maktablarining о‘rni shundaki, joriy yilda 21 trillion sо‘mlik davlat investitsiya 
loyihalari ishlab chiqarishga yо‘naltirilib, 37,5 milliard dollarlik xorijiy va hududiy investitsiya loyihalari3 ishga 
tushirilishi belgilangan. Shu sababli oliy ta’lim muassasalari oldiga nazariya va amaliyotni bir vaqtda birlashtirib 
olib borish ustuvor vazifa sanaladi. 

Ilgari oliy ta’lim muassasalarida ishlab chiqarish о‘z bо‘larchilikka kelib qolgan edi, aytaylik, qabul jarayon-
lari о‘sha mutaxassislik kerakmi yoki yо‘q, uni hech kim tahlil qilmasdan kvota chiziqlari о‘rtacha о‘lchamda 
taxminan chizib berilardi.

Endi qabul jarayonlarini mahalliy hokimliklar, investorlar bilan kelishilgan holda belgilab olish chora-tadbir-
lari bо‘yicha ishlar olib borilmoqda. Bu borada tizimli ishlar olib borilishi, institutsional о‘rganilishi katta samara 
beradi.

Bugungi kunda texnologik rivojlanishga davlat siyosatining ustuvor vazifasi sifatida qaralib, qator qarorlar, 
farmonlar qabul qilinishi barobarida tadqiqot, tajriba-konstruktorlik xarajatlari 2 barobar ortdi. Tahlillarga kо‘ra, 
ushbu mablagʻlarning 41 foizi davlat ulushi bor korxonalarga, 34 foizi xususiy sektorga va 25 foizi oliygohlarga 
tо‘gʻri kelgani oliy ta’lim muassasalarida muhandislik sohalari bо‘yicha ishlar hali orqada ekanini kо‘rsatadi.

Bugun oliy ta’lim olib borilayotgan tub islohotlarda oliygohlar fundamental tadqiqotlar о‘tkazish bilan chek-
lanib, iqtisodiyot uchun amaliy ishlanmalar juda kam joriy qilingani yaqqol kо‘rinib qolmoqda. Shu sababli oliy 
ta’limda bor kuch ta’lim sifatini oshirishga qaratilib, amaliyot bilan ishlab chiqarish integratsiyasiga muhtoj.

Shu bois muhandislik yо‘nalishida yuzlab startap va innovatsion loyihalar amalga oshirilmay kelayotgani, 
oliygoh bilan sanoat о‘rtasida uzilish borligi, rektorlar korxonalarga borib, yangi texnologiyalar bilan tanish-
mayotgani, uskuna va dastgohlarni о‘rganmayotgani, hokim va vazirlar esa о‘rtada kо‘prik bо‘lib, buni tashkil-
lashtirmayotgani tanqid qilindi va uning yechimlari davlatimiz rahbari tomonidan kо‘rsatib berilmoqda.

Masalan, oliy ta’limdagi 36 ta davlat oliygohida muhandislik yо‘nalishida 264 ming bakalavr, 3 ming magistr 
о‘qib, yiliga 67 ming nafar talaba bitirmoqda4. Ammo ayni paytda ba’zi fanlar va mutaxassislar davlat talablariga 
mos emasligi, ehtiyojga yarasha mutaxassislar yetakchi xorijiy texnika oliygohlarida о‘qitilmoqda.

Globallashuv raqobati sharoitida xalqaro talablar hisobga olinib tayyorlanmagan muhandislarning 60 foizi 
boshqa sohalarda ishlamoqda, ayni paytda mamlakatdagi jadal investitsion loyihalarni samarali boshqarishga 
4 mingta muhandisga talab bor, bu kо‘rsatkichlar oliy ta’limdagi islohotlarda jadal sur’atlarda innovatsion rivoj-
lantirishni talab etadi. 

Statistik ma’lumotlarga kо‘ra, 2023–2024-о‘quv yilida “yengil sanoat konstruksiyasi” yо‘nalishida 153 nafar 
mutaxassis yetishtirgan Buxoro, Jizzax, Surxondaryo, Fargʻona va Toshkent shahridagi muhandislik oliygoh-
lari 2024–2025-о‘quv yilida mahalliy hokimlik, investorlar bilan qо‘shimcha qiymat masalalarini kо‘rib chiqib, 
kо‘proq kvotalarni qabul qilishi maqsadga muvofiq.

Oliy ta’limda tub burilish yasash uchun bugun nafaqat kvotalarni kо‘rib chiqish, balki о‘zini oqlamayotgan 
kafedralarni innovatsion tarmoqlarga birlashtirish, keraksiz fanlarni qisqartirish va yangi fanlarni kiritish, pro-
fessor-о‘qituvchilarning xorijda malakasini oshirish, yuklamalarni optimallashtirish va jahondagi eng sо‘nggi 
innovatsion о‘quv qо‘llanmalarni tarjima qilib, fan sifatida keng joriy qilish dolzarbdir.

X U L O S A  V A  T A K L I F L A R
Pirovardida ta’lim klasterlari, kooperatsiyalarini kengaytirish, tajriba-ishlab chiqarish korxonalarini (spin-of) 

ochib, davlat va ishlab chiqaruvchi mablagʻlarini jalb qilish, tadqiqot о‘tkazish, raqobatbardosh mahsulot yaratib, 
tijoratlashadi.

Ta’limni qayta isloh qilishda innovatsion “tarmoq – korxona – oliygoh” muhandislik dasturi barcha oliy ta’lim 
muassasalariga pirovard maqsadlarni belgilab beradi. Bu esa muhandislikka ixtisoslashgan hamkor korxo-
nalarda kafedralar ochish, dual ta’limni yо‘lga qо‘yishga asos bо‘ldi.

Davlatimiz rahbari tashabbusi bilan joriy yilda muhandislik oliygohlari bilan texnika sohalaridagi ilmiy tad-
qiqotlar belgilab berilgan 10 ta о‘quv yurtida “Oliy muhandislik maktablari” ochilishi mamlakat iqtisodiyotini 
mexanizmlashtirib, inson kapitalini samarali ishlab chiqarish va sanoat taraqqiyotiga yо‘naltradi. 

3 president.uz’uz/lists/view/7333
4 president.uz’uz/lists/view/7333

“Oliy muhandislik maktablari”da ikki yillik amaliy magistratura ochilib, ishlab chiqaruvchilarning buyurtmasi 
asosida nomzodlar saralab olinishi mamlakatimiz iqtisodiyoti barqaror о‘sishini ta’minlaydi. 

Mamlakatimizdagi yirik sanoat korxonalarining buzilib ketishi natijasida hamkorlik aloqalari uzilib, ta’lim 
о‘z yо‘lida, ishlab chiqarish о‘z yо‘lida faoliyat yuritar edi. Bugungi kunda mamlakatimizda yirik va о‘rta ishlab 
chiqarish korxonalari qad kо‘tardi, oliy ta’lim bilan ishlab chiqarish о‘rtasidagi hamkorlik integratsiyasi yо‘lga 
qо‘yildi. Natijada texnika oliy о‘quv muassasalari talabalari nafaqat yangi texnologiyalar bilan tanishish, balki 
ularni boshqarish amaliyotiga ega bо‘ladi.

